
GOUVÈNÈ CUOMO DEZIYEN 102 KOMINOTE NEW YORK RISING KI KALIFYE POU RESEVWA PLIS PASE 

$750 MILYON DOLA POU REKONSTWIKSYON AKÒZ TANPÈT 

 

L ap Òganize Konferans sou Sekou akòz Tanpèt la nan Eta a avèk Sekretè HUD Donovan pou Lanse 

Pwogram nan 

Jodi a, Gouvènè Andrew M. Cuomo te lanse Pwogram New York Rising Community Reconstruction, yon 

pwogram Leta deziyen apre kèk katastwòf natirèl nan de dènye ane yo pou bay kominote ki te frape di nan 

tanpèt yo dwa pou kreye ak aplike estrateji ki kreye sou plan lokal epi ki finanse avèk lajan gouvènman 

federal pou rekonstwi ak ranfòse kominote yo kont move tan pidevan. Moun ki te la ansanm avèk 

Gouvènè a nan Albany se te Sekretè Housing and Urban Development (HUD), Shaun Donovan, ki se 

prezidan Gwoup Travay Federal sou Rekonstwiksyon apre Ouragan Sandy ak plis pase de san ofisyèl ak 

planifikatè kominote, pou lanse pwogram nan ofisyèlman nan yon konferans ki rele “Building Back Better: 

New York State Storm Recovery Conference.” 

 

Gouvènè Cuomo di konsa, “pwogram NY Rising Community Reconstruction pral bay rejyon yo dwa pou 

devlope ak egzekite plan rekonstwiksyon apre domaj ki te fèt nan gwo katastwòf natirèl ki te frape eta nou 

an nan de dènye ane yo. Pwogram sa a rekonèt efò New York ap fè pou rebati pi byen dwe se yon apwòch 

sou dezan avèk eta a non sèlman l ap mennen nan enfrastrikti enpòtan ak gwo estrateji envestisman men 

tou l ap bay rejyon yo resous yo bezwen pou envesti nan pwòp avni yo. Lè nou fini, n ap ogmante defi pou 

fè gwo eta nou an non sèlman vin rezistan nan fiti tanpèt yo, men pi fò, pi pwospè, ak pi prepare pou anpil 

ane k ap vini.” 

 

Sekretè HUD, Shaun Donovan, di konsa, “Pwogram New York Rising Community ap bay kominote yo dwa 

pou devlope bon jan plan k ap ede fè New York pi solid, pi konpetitif sou plan ekonomik epi pi byen kapab 

pou reziste nan tanpèt pidevan yo. Plan tounèf Gouvènè Cuomo annamoni avèk apwòch kominote Gwoup 

Travay la pou rekonstwi k ap konsidere pwojè apa yo kòm pati yon efò inifye pou pwoteje fanmi yo ak ti 

biznis yo pou jenerasyon k ap vini yo.”  

 

Pwogram New York Rising Community Reconstruction pral ede 102 Kominote New York Rising ki domaje 

yon fason grav pou devlope plan rekonstwiksyon jeneral ak inovatè. Plan yo ap satisfè bezwen chak 

kominote epi se komite planifikasyon rejyonal kominote dirijan, espè ak ofisyèl k ap devlope yo. Kantite 

lajan sibvansyon yo ap baze sou nivo domaj FEMA evalye ak sou aplikasyon pou nouvo enfrastrikti ak lòt 

diminisyon, epitou y ap bay yo lè plan kominote a fini ak lè yo soumèt li ba Leta pou apwobasyon. 

Kominote yo ap kalifye pou separe plis pase $500 milyon dola finansman yo mete disponib nan afektasyon 

siplemantè federal Gouvènè Cuomo te travay avèk Kongrè a pou jwenn byen bonè ane sa a.  

 

Jodi a, espè toupatou nan nasyon an tankou devlopman ekonomik, rezistans, dirabilite iben, konsekans sou 

anviwònman, ak jeni te diskite sou estrateji inovatè yo, solisyon yo, ak leson yo te aprann nan dènye efò 

sekou pou katastwòf avèk sitwayen ak dirijan Kominote New York Rising yo pou lanse pwosesis 

rekonstwiksyon an. Diskisyon sa yo pral ede devlope ak enspire solisyon dènye modèl pwojè ak lide pou 

komite planifikasyon kominote pou devlope nan mwa k ap vini yo. Konferans sa a se premye etap nan 

pwosesis planifikasyon an, k ap pran uit mwa oswa mwens pou chak New York Rising Community.  

 

Answit, Gouvènè a te anonse Eta a pral bay omwen $250 milyon dola Pwogram Sibvansyon Eta a pou 

Diminisyon Danje FEMA finanse (HMGP) pou kominote New York Rising yo pou egzekite pwojè kalifye ki 

nan plan yo. Apre yon deklarasyon Prezidan an pou katastwòf, menm jan nan kay Ouragan Irene, Tanpèt 

Twopikal Lee, ak Sipè-Ouragan Sandy, FEMA bay fon HMGP pou eta yo pou administre pwogram 

sibvansyon yo ki sipòte planifikasyon diminisyon danje lokal ak mezi pou diminye danje alontèm pou redui 

pèt lavi ak domaj nan pwopriyete ki amelyore nan katastwòf natirèl yo. Pwojè ki kalifye yo ka ladan, pami 

lòt bagay, enfrastrikti oswa amelyorasyon bilding pou pwoteje kominote yo kont katastwòf natirèl. Pou 

jwenn plis enfòmasyon, gade sitwèb : 

 http://nysandyhelp.ny.gov/content/hazard-mitigation-grant-program-hmgp-0.  

 

James S. (Jamie) Rubin Pral Alatèt Pwogram Kominote New York Rising yo 

 

Gouvènè a te anonse l ap deziyen Jamie Rubin kòm Direktè Pwogram New York Rising Community 

Reconstruction. Mesye Pou kounye a, Rubin se Konseye Prensipal pou Sekretè HUD, Shaun Donovan 

epitou li se Direktè Eta New York pou Gwoup Travay Sekou ak Rekonstwiksyon Prezidan an. Li te yon 

Chèchè Prensipal Non-Rezidan nan Pwogram Politik Metwopoliten Brookings Institution, l ap travay avèk 

vil ki gen ladan Buffalo ak Detroit pou idantifye ak aplike estrateji devlopman ekonomik inovatè. Jiska mwa 

me 2012, li te yon Patnè Prensipal nan BC Partners, yon jesyon fon ekite prive global ki gen plis pase $17 

milya dola nan de fon ki la yo. Li te antre nan BCP nan mwa me 2008 pou kreye premye biwo Etazini 

antrepriz la, epi annapre li te kreye yon ekip epi li te dirije plis pase $1 milya dola envestisman dirèk nan 

Etazini nan BCP. Anvan sa, Mesye Rubin te yon Patnè nan One Equity Partners, fon ekite prive JP Morgan, 

kote li te youn nan patnè fondasyon an nan ane 2001. Li te gradye nan Harvard College (1985) ak nan Yale 

Law School (1993). 

 

Jamie Rubin di konsa, “Kominote ki toupatou nan Eta New York te ravaje nan gwo tanpèt apre gwo tanpèt 

nan de dènye ane yo. Konferans Gouvènè Cuomo òganize jodi a pral pi byen pèmèt rejyon yo pran 

pwosesis rekonstwiksyon nan men yo dapre sa ki bay pi bon rezilta pou kominote yo, epi pou yo retounen 

pi solid, pi pwoteje, ak pi entèlijan. Mwen kontan pou sèvi kòm Direktè pwogram New York Rising 

Community Reconstruction epi pou mwen fè yon sèl avèk Gouvènè a pou ede rebati eta nou an.” 

Jon Kaiman Pral Alatèt Long Island Storm Reconstruction  

 

Gouvènè Cuomo te anonse deziyasyon Jon Kaiman tou, Sipèvizè Ti Vil North Hempstead, kòm Konseye 

Espesyal pou Sekou pou Long Island Storm Reconstruction. Jon Kaiman te sèvi kòm Sipèvizè Ti Vil North 

Hempstead depi ane 2004. Kòm yon Sipèvizè Ti Vil, Mesye Kaiman te responsab pou egzekite yon kantite 

pwogram inovatè tankou premye Sistèm 311 pou Repons Elektè ki resevwa plent piblik la pi vit, fasilite 

sèvis yo pou elektè yo, epi optimize gwoup travay la. Mesye Kaiman responsab pou plizyè pwogram ki 

pwoteje anviwònman an tankou Pwogram Resiklaj Lekòl Vil North Hempstead, S.T.O.P. (Sispann Voye 

Polyan/Evènman Ranmasaj Pwodui Famasetik), Operasyon Bale pou Netwaye, ak Pwogram Lajounen pou 

Latè nan North Hempstead, tankou EcoFest. Li te alatèt North Hempstead pou fè flòt veyikil li vin ekolojik 

lè li achte veyikil ibrid ak veyikil elektrik pou ti vil la. 

 

Kòm Konseye Espesyal pou Long Island Storm Recovery, l ap sèvi kòm lyezon pou Gouvènè a pou sitwayen, 

biznis ak kominote ki afekte nan Sandy.  Yon objektif patikilye Konseye Espesyal la se pral pou kowòdone 

sipò eta  a pou Kominote New York Rising yo nan Long Island. 

 

Jon Kaiman di konsa, "Mwen kontan pou sèvi kòm Konseye Espesyal pou Long Island Storm Recovery epi 

pou mwen travay avèk Gouvènè Cuomo ak ofisyèl lokal nou yo pou asire egzekisyon Pwogram Kominote 

New York Rising yo avèk siksè nan Long Island. Sipè-Ouragan Sandy se te youn nan pi grav ouragan ki te 

janm frape rejyon nou an, epi nou dwe konsantre kounye a sou efò n ap fè pou rebati pi solid ak pi 

entèlijan pase anvan. Konferans jodi a ap mete chita ansanm kèk nan sèvo ki pi entèlijan nan domèn ki 

konsène sekou ak re-devlopman apre katastwòf, epi pwogram rekonstwiksyon Gouvènè a gen ladan 

resous enpòtan ki nesesè pou bati kominote yo pi solid nan Long Island. Mwen espere travay nan tèt 

ansanm avèk ofisyèl lokal yo ak sitwayen kominote ki te frape di nan ouragan an pou rebati ak ranfòse ti vil 

ak vilaj nou yo pou pidevan.” 

 

Pòtay ki Baze sou Sitwèb ak Paj Facebook Pral Fasilite Planifikasyon Kominote a. 

 

Gouvènè a te anonse tou Leta pral fasilite pwosesis planifikasyon Kominote New York Rising yo lè yo ede 

komite planifikasyon chak kominote kreye yon paj Facebook ki deziyen pou pwosesis la, pou fè webinè yo 

sipòte itilizasyon teknoloji a pou ankouraje kòmantè piblik la ak kolaborasyon planifikasyon, epitou pou 

kreye yon pòtay pou manm komite planifikasyon an pou kominike ak bay kòmantè sou dokiman ak 

pwoblèm yo pandan tout pwosesis planifikasyon an. Patisipasyon kominote a ak itilizasyon efikas teknoloji 

a nan pwosesis planifikasyon an se eleman enpòtan Pwogram New York Rising Community Reconstruction. 
 

Afektasyon Finansman Pwogram New York Rising Community Reconstruction: 

Kominote 

Long Island 

yo 

Kalifye 

pou 

apeprè   

Kominote Pati Nò 

Eta a 

Kalifye pou 

apeprè  
 

Kominote Vil 

New York 

Kalifye 

pou 

apeprè  

Barnum 

Island 
$4.021.476 

 
Conklin $3.000.000 

 
Staten Island $25.000.000 

Harbor Isle $3.000.000  Vil Johnson $3.000.000  Belle Harbor $10.397.714 

Island Park $7.411.305  Union $3.660.947  Breezy Point $16.543.216 

Oceanside $22.194.534  Vestal $3.000.000  Neponsit $3.675.103 

Baldwin $3.000.000  Waterford $3.000.000  Roxbury $3.000.000 

Baldwin 

Harbor 
$7.578.484 

 
Binghamton $3.000.000 

 
Far Rockaway $5.549.921 

Bay Park $3.392.596  Rotterdam $3.000.000  Rockaway $16.759.606 

East 

Rockaway 
$3.257.959 

 
Schenectady $3.000.000 

 
Brighton Beach $4.199.827 

Lindenhurst $6.120.465  Vil Amsterdam $3.000.000  Coney Island $6.148.567 

Lido Beach $3.000.000 
 

Ti Vil Amsterdam $3.000.000 
 

Manhattan 

Beach 
$5.408.150 

Point 

Lookout 
$3.000.000 

 
Florida $3.000.000 

 
Seagate $3.547.832 

Atlantic 

Beach 
$3.000.000 

 
Ti Vil Nichols $3.000.000 

 

New Howard 

Beach 
$9.287.094 

East Atlantic 

Beach 
$6.020.118 

 
Vilaj Nichols $3.000.000 

 

Old Howard 

Beach 
$9.129.161 

Oakdale $3.000.000  Ti Vil Owego $3.000.000  Gerritsen Beach $6.719.577 

Mastic 

Beach 
$3.000.000 

 
Vilaj Owego $3.000.000 

 
Sheepshead Bay $6.671.979 

Bayville $3.000.000  Ellenville $3.000.000  Broad Channel $6.061.531 

South Valley $3.000.000  Hardenburgh $3.000.000  Red Hook $3.000.000 

Stream 

Fire Island $3.000.000 
 

Ti Vil New Paltz $3.000.000 
 

Pwent Sid 

Manhattan 
$25.000.000 

Oak Beach-

Captree 
$3.000.000 

 
Vilaj New Paltz $3.000.000 

   

Long Beach $25.000.000  Olive $3.000.000    

West Islip $3.089.547  Rochester $3.000.000    

East 

Massapequa 
$8.682.169 

 
Rosendale $3.000.000 

   

Massapequa $14.352.282  Ti Vil Saugerties $3.000.000    

Massapequa 

Park 
$3.000.000 

 
Vilaj Saugerties $3.000.000 

   

Freeport $17.780.855  Wawarsing $3.000.000    

Amityville $5.551.038  Woodstock $3.000.000    

Copiague $8.559.028  Ti Vil Esperance $3.000.000    

Babylon $6.243.971  Vilaj Esperance $3.000.000    

West 

Babylon 
$3.936.687 

 
Middleburgh $3.000.000 

   

Cedarhurst $3.000.000  Schoharie $3.000.000    

Hewlett $3.000.000  Prattsville $3.000.000    

Hewlett 

Harbor 
$3.000.000 

 
Washingtonville $3.000.000 

   

Hewlett 

Neck 
$3.000.000 

 
Margaretville $3.000.000 

Inwood $3.000.000  Sidney $3.000.000    

Lawrence $3.000.000  Stony Point $3.000.000    

Meadow-

mere 
$3.000.000 

 
Shandaken $3.000.000 

   

Woodmere $6.609.814  Jay $3.000.000    

Bellmore $5.667.415  Keene $3.000.000    

Merrick $6.429.011  Konte Niagara $3.000.000    

Seaford $7.895.114  Konte Herkimer $3.000.000    

Wantagh $3.344.985  Konte Oneida $3.000.000    

   Konte Madison $3.000.000    

   Konte Montgomery $3.000.000    

Senatè Betty Little di konsa, “Isit la nan North Country, fanmi yo ak biznis yo toujou ap retounen nan 

aktivite yo apre destwiksyon Ouragan Irene te lakòz. Depi nan jou ouragan an te frape ak kontinye jodi a, 

Gouvènè Cuomo te la pou nou. Limenm ak ekip li a te vin patè ki travay vit ak san pran souf pou asire non 

sèlman n ap rebati tout bagay nou te pèdi, men tou n ap rekonstwi kominote nou yo menm pi byen. 

Pwogram New York Rising Community Reconstruction ap bay sipò ak mwayen pou fè sa, pandan l ap bay 

dwa pou pifò moun ki konsène ki enpòtan yo – sitwayen zòn nan, ofisyèl ki te pase nan eleksyon ak dirijan 

kominote ki konnen kominote yo pi byen- pou devlope pwòp plan sekou yo alontèm. Mwen apresye epi 

mwen di Gouvènè Cuomo mèsi pou kalite dirijan li nan kreye pwogram sa a ki tèlman enpòtan pou efò 

sekou sa a k ap kontinye a.” 

 

Senatè Joseph A. Griffo di konsa, "Nan de dènye ane yo, Nouyòkè yo te soufri move bagay Manman Lanati 

te lage sou yo. Ant Tanpèt Twopikal Lee, Ouragan Irene, Sipè-Ouragan Sandy, Tanpèt Nèj Nemo ak dènye 

a, san non, anpil lapli ki pa janm rete nan mwa jen-jiyè nan Mohawk Valley, nou te rive nan limit sekou 

katastwòf natirèl, soulajman ak rekonstwiksyon. Mwen bat bravo pou Gouvènè Cuomo poutèt li envite 

Sekretè HUD Donovan pou patisipe nan konferans sa a. Objektif nou ta dwe se pou pran sa nou aprann 

nan defi pou planifye èd la alontèm epi pou fè li tounen yon estrateji plizyè aspè k ap ede nou jere gwo 

evènman natirèl yo pidevan.” 

 

Manm Asanble Donna Lupardo di konsa, “Sou non sitwayen Southern Tier, mwen di Gouvènè Cuomo mèsi 

poutèt li fè rekonstwiksyon kominote nou yo apre Lee ak Irene vin yon priyorite pou eta a. Anpil fwa efò sa 

yo pèdi apre premye repons lan konplè. Apre eksperyans premye gwo konsekans chanjman klima a, nou 

apresye genyen yon alye nan Albany ki angaje pou bay asistans nou bezwen an. Pwogram New York Rising 

Community Reconstruction pral ede ban nou zouti ki nesesè pou rebati kominote nou yo ak pi byen 

prepare pou evènman metewolojik grav pidevan yo.” 

 

Manm Asanble James Skoufis di konsa, “Mwen ta renmen di Gouvènè Cuomo mèsi pou devouman san 

rete li bay pou sitwayen Hudson Valley. Li se yon vrè dirijan apre Sipè-Ouragan Sandy, epi avèk konsèy li 

yo, n ap kapab rebati kominote nou yo pi solid pase anvan depi anba pou rive anwo.” 

 

Manm Asanble John McDonald di konsa, “Sipò Gouvènè Cuomo pou kominote ki afekte toupatou nan eta 

a te konstan pandan tout pwosesis sekou a nan Ouragan Irene, Tanpèt Twopikal Lee, ak Sipè-Ouragan 

Sandy. Kalite dirijan li te fò anvan ak apre ouragan yo, epi li fè tout efò pou konsidere bezwen Nouyòkè yo 

anvan. Non sèlman li te bagay pou jwenn lajan sekou federal, li jwenn èd leta tou pou rejyon yo pou ede 

pwopriyetè kay ak biznis k ap debat yo retounen nan aktivite yo byen vit toupatou nan New York.”  

 

Manm Asanble Michaelle Solages di konsa, “Konsekans dènye katastwòf natirèl yo montre nou dwe mete 

tan, efò ak resous pou pi byen pwoteje kamarad Nouyòkè nou yo. Konferans jodi a se yon egzanp 

gouvènman leta ak gouvènman lokal k ap fè sèlman sa – ki chita ansanm pou idantifye pi bon pratik pou 

prepare pou pwochen gwo tanpèt la, ak rekonstwiksyon an nan yon fason k ap fè rejyon yo vin pi solid ak 

pi rezistan. Mwen bat bravo pou Gouvènè Cuomo poutèt li fè sa vin yon priyorite prensipal, epi mwen gen 

konfyans ansanm nou kapab bati yon Eta New York ki pi solid.” 

 

Egzekitif Konte Nassau, Ed Mangano, di konsa, “Batay kont katastwòf natirèl akòz chanjman klima global la 

se yon travay ki fasil, men Konferans New York Rising Storm Recovery se yon etap ki enpòtan pou fè sa. 

Menmsi gen ti bagay pou di sou kote ak kilè pwochen ouragan an pral frape, nou kapab aplike leson nou te 

aprann jodi a ak nan eksperyans pase nou pou bati kominote ki pi ekipe pou pwoteje sitwayen yo ak biznis 

yo, epitou pou bati Eta New York pi byen yon fason jeneral. Mwen bat bravo pou Gouvènè Cuomo poutèt li 

òganize konferans jodi a pou rezoud pwoblèm nan toutbon.” 

 

Egzekitif Konte Suffolk, Steve Bellone, di konsa, “Anba kalite dirijan Gouvènè a, sekou kominote nou yo isit 

la nan Long Island apre Sandy te jwenn konsantrasyon nou bezwen nan gouvènman eta a ak gouvènman 

federal la. Avèk kòmansman pwogram New York Rising Community Reconstruction Gouvènè a, nou kapab 

kòmanse devlope yon plan k ap ede nou rebati yon fason ki pi entèlijan pase anvan pou nou kapab pare 

pou nenpòt evènman metewolojik pidevan. Mwen di Gouvènè Cuomo mèsi poutèt li asire bezwen nou yo 

satisfè epitou poutèt li toujou ede nou nan fason sa a.” 

 

Egzekitif Konte Oneida, Anthony Picente, di konsa, “Mwen bat bravo pou Gouvènè Cuomo epi mwen di li 

mèsi pou kalite dirijan li ak patenarya li nan rekonstwiksyon kominote yo nan Konte Oneida ak Mohawk 

Valley ki te afekte nan ouragan yo nan kèk dènye ane, epi pa twò lontan nan kèk dènye semèn yo. Lè 

Pwogram New York Rising Community Reconstruction finanse plan sekou yo sou plan lokal, l ap pèmèt 

kominote yo aplike rekonstwiksyon ki baze sou pwòp bezwen ak resous yo. Sa vle di rejyon yo ap gen plan 

apa pou yo k ap pwoteje yon fason ki pi efikas pidevan.” 

Vincent Bono, Prezidan Lejislati Konte Herkimer, di konsa, “Nan dlo inondasyon ki t ap monte ak dlo tòran 

k ap koule, Eta New York te chita ansanm pandan moman difisil sa yo. Anba Pwogram New York Rising 

Community Reconstruction, Konte Herkimer kapab kòmanse pwosesis rekonstwiksyon an li yo devlope yon 

plan ki efikas pou kominote a depi anba pou rive anwo. Gouvènè a te pwouve nou kijan nou pa poukont 

nou nan moman difisil sa a—nou gen Eta New York ak tout sitwayen li yo dèyè nou. Mwen di Gouvènè 

Cuomo mèsi pou angajman li pou Mohawk Valley.” 

 

John Becker, Prezidan Konsèy Sipèvizè Konte Madison, di konsa, “Apre destwiksyon dènye inondasyon yo 

te lakòz nan zòn nou an, Gouvènè a te batay avèk siksè pou asire nou ta resevwa lajan sekou federal ak fon 

siplemantè leta pou garanti rès sa nou bezwen an. Lè nou mete rejyon nou nan Pwogram New York Rising 

Community Reconstruction, nou kapab jwenn avantaj nan asistans sa a pou rebati ak ranfòse kominote ki 

afekte yo yon fason pou yo kapab reziste nan move kondisyon tan an nan ane k ap vini yo. Sou non Konte 

a, mwen di Gouvènè Cuomo mèsi pou patenarya li ak sipò li pandan moman difisil sa yo.”  

 

John Thayer, Prezidan Konsèy Sipèvizè Konte Montgomery, di konsa, "Konte Montgomery te soufri gwo 

domaj ak deranjman nan evènman metewolojik ki grav anpil nan dènye kèk ane yo. Menmsi ouragan sa yo 

te bay twomatis epi yo t gen gwo konsekans sou anpil moun, yo te pote bon jan sekou pou Nouyòkè yo. 

Nou se yon eta ki gen yon sekou kominote ki fò—pwoblèm ki afekte katye nou yo afekte nou tout. 

Konferans jodi a sou metòd sekou nan katastwòf se yon temwayaj pou lespri èd pou katye nou yo, epi 

mwen ta renmen di Gouvènè Cuomo mèsi poutèt li montre kalite dirijan li sou pwoblèm nan lè li asosye 

avèk gouvènman lokal la ak gouvènman konte a pou fè jodi a posib.” 

 

Sipèvizè Ti Vil Middletown, Marjorie Miller, di konsa, “Gouvènè Cuomo montre yon vrè devouman pou pèp 

New York la, sitou lè li se pou vin alatèt efò sekou pou sitwayen ki bezwen pi plis. Ouragan sa yo kite yon 

gwo mak sou lavi nou – sou plan fizik, finansye, ak emosyonèl – epi Gouvènè Cuomo konprann sa. Avèk 

pwogram rekonstwiksyon kominote sa a, li bay rejyon yo resous enpòtan pou rebati ak amelyore rezistans 

nou pou pidevan.” 

 

Sipèvizè Ti Vil Keene, Bill Ferebee, di konsa, “Pwogram New York Rising Community Gouvènè Cuomo pral 

asire tout kominote ki te ravaje nan dènye ouragan yo ap kapab rebati yon fason ki rantab ak efikas otank 

posib depi anba pou rive anwo. Avèk remak espè sou plizyè kalite sijè nan konferans jodi a, rejyon yo pral 

kòmanse kreye plan ki rezoud pwoblèm espesyal yo genyen epi y ap fè itilizasyon pi efikas nan resous 

piblik ak prive ki disponib yo. Gouvènè a te la pou Keene tanzantan epi sou non ti vil nou an, nou di li 

mèsi.” 

 

Sipèvizè Ti Vil Babylon, Rich Schaffer, di konsa, “Pwogram New York Rising Community Reconstruction se 

yon apwòch inovatè pou rebati kominote Long Island ki te domaje gravman nan Sipè-Ouragan Sandy. 

Pwogram sa a konsantre sou devlopman plan depi anba pou rive anwo paske nou konnen pi bon bagay 

kominote nou an bezwen pou pi byen prepare pou pidevan. Mwen di Gouvènè Cuomo mèsi pou sipò li 

kontinye ap bay pandan nou tout ap travay ansanm pou fè New York vin pi solid.” 

Sipèvizè Ti Vil Minden, Tom Quackenbush, di konsa, “Ti Vil Minden gen rekonesans pou sipò ak èd 

Gouvènè Cuomo bay apre dega ki rete nan dènye inondasyon yo isit nan Mohawk Valley. Avèk Pwogram 

New York Rising Community Reconstruction, epi ak yon diplis $3,25 milya dola nan fon piblik ak prive, nou 

kapab pi byen pwoteje kay nou, biznis nou ak enfrastrikti nou pou pidevan. Non sèlman rejyon nou an pral 

rebati, men tou nou pral retounen pi byen ak pi solid.” 

 

Sipèvizè Ti Vil Brookhaven, Ed Romaine, di konsa, “Sipè-Ouragan Sandy te lakòz pèt ak domaj ki pa t janm 

fèt isit la nan Long Island epi nou toujou ap travay di pou rebati. Pwogram New York Rising Community pral 

pran fon piblik ak prive pou ede devlopman plan lokal yo epi pou asire tout kominote ki te afekte nan 

ouragan yo tankou Konte Suffolk vin pi pwoteje kont ouragan ak katastwòf natirèl pidevan yo. Mwen bat 

bravo pou Gouvènè a poutèt li alatèt efò sa a pou bay kominote nou yo dwa pandan n ap kontinye sou 

chemen pou nou retounen nan tout aktivite nou.”  

 

Sipèvizè Ti Vil New Paltz, Susan Zimet, di konsa, “Depi nan kòmansman, Gouvènè Cuomo te jwenn sipò san 

kondisyon pou sitwayen zòn rejyon nou an ki te ravaje nan ouragan an. Li te batay kòm yon defansè pou 

sitwayen jou yo pandan li pote retounen anpil milyon dola avèk siksè nan lajan sekou a nan Washington. 

Pwogram sa a se yon bon kòmansman pandan nou tout ap travay pou rebati pi solid pase anvan. Mwen di 

Gouvènè a ak ekip li a mèsi poutèt yo asire New York ap monte toutbon ankò.” 

 

Sipèvizè Ti Vil Union, Rose Sotak, di konsa, “Reyinyon jodi a ant ofisyèl leta ak ofisyèl lokal yo ak espè sektè 

prive a se yon etap pozitif pou kominote ki frape nan ouragan yo nan New York. Pwogram New York Rising 

Community Reconstruction Gouvènè a pral elimine domaj ouragan pase yo toutbon epi l ap konsantre tou 

sou rekonstwiksyon kominote yo pou yo pi pwoteje. Pwochèn fwa yon ouragan frape, mwen gen konfyans 

n ap pi byen prepare pase jan nou te prepare anvan.” 

 

Majistra Vil Schenectady, Gary McCarthy, di konsa, “Lè nou jwenn konsekans ouragan Sandy, Irene, ak Lee, 

li klè New York bezwen yon pwogram rekonstwiksyon entèlijan ki gen ladan efò pou rezoud konsekans 

inondasyon yo ak fason pou diminye domaj ouragan yo pidevan. Gras ak Gouvènè Cuomo, Pwogram New 

York Rising Community pral ranfòse kominote New York yo lè li bay yo dwa pou devlope pwòp plan yo. Sa 

a se kalite panse dinamik n ap bezwen nan chanjman klima jodi a.” 

 

Majistra Vilaj Owego, Kevin Millar, di konsa, “Isit la nan Owego, nou t ap travay san pran souf pou 

retounen nan aktivite nou apre gwo domaj ouragan yo te lakòz nan dènye kèk ane yo. Menmsi nou p ap 

janm pwoteje nèt kont kalite evènman sa yo, gras ak Gouvènè Cuomo, efò nou pou sekou ak 

rekonstwiksyon nan New York bay yon bon kòmansman avèk pwogram sa a pou nou kapab pi byen 

prepare pou pidevan. Mwen bat bravo pou li pou aksyon rapid li fè yo pou ede pèp kominote nou an.” 

 

Manadjè Minisipalite Vil Long Beach, Jack Schnirman, di konsa, “Konferans sou Sekou nan Ouragan pou 

New York Rising Gouvènè Cuomo se yon egzanp anpil fason aktè eta a ak aktè lokal yo ap travay nan tèt 

ansanm youn ak lòt pou bati kominote ki pi pwoteje ki pi byen prepare pou pwochen gwo ouragan an. 

Menmsi nou pa kapab toujou prevwa katastwòf natirèl yo, nou kapab fè aksyon dinamik pou abòde 

frajilite yo ak aprann nan eksperyans pase yo. Lè nou egzamine efò sekou anvan yo ak pi bon pratik yo, 

Gouvènè Cuomo prepare travay debaz la pou asire sekirite tout Nouyòkè yo sizoka gen pwochen gwo 

ouragan an.” 

 

Kevin Law, Prezidan ak Direktè Jeneral Asosyasyon Long Island, di konsa, “Avèk lansman Pwogram New 

York Rising Community Reconstruction, Gouvènè a rekonèt chak zòn eta a gen sèl defi sou wout pou 

retounen nan aktivite yo. Isit la nan Long Island, nou espere gen pou travay avèk asistans nou jwenn nan 

pwojè sa a pou nou kapab mete Sipè-Ouragan Sandy dèyè nou toutbon epi pou nou kòmanse bati pou avni 

nou. Nou di Gouvènè Cuomo mèsi poutèt li ban nou lajan ak fleksibilite nou bezwen pou retounen nan 

aktivite nou nèt.”  

 

Theresa Regnante, Prezidan ak Direktè Jeneral nan United Way of Long Island, di konsa, “Pandan n ap 

kontinye travay nou pou rebati kominote ki nan Long Island, li ankourajan pou wè Gouvènè Cuomo alatèt 

efò sekou a avèk anpil dinamik konsa. Avèk lansman pwogram sa a ak yon diplis $3,75 milya dola nan lajan 

ki disponib pou kominote nou yo pou ede nan rekonstwiksyon an, nou gen yon bon jan opòtinite pou 

devlope plan ki deziyen apa k ap travay pou rezoud pwoblèm ki espesyal pou rejyon nou an. Mwen bat 

bravo pou Gouvènè a pou sipò li bay pandan mwa sa yo apre Sipè-Ouragan Sandy.” 

